
H Tgi che traversa oz il Valragn sa chatta
per il solit en viadi per il San Bernardin.
Ma i dat anc tut autras scuvertas da far
entadim il Valragn. Il viadi dad oz maina
da l'ospizi dal Pass dal Spleia sur ils
vitgs da Medels im Rheinwald, Nufenen
e Hinterrhein enfin al Valserberg (Cuolm
Val) che furma la colliaziun tar ils Gual-
sers dala Val S. Pieder.

Pass dal Spleia

Passadia 2113 m che maina da Valragn (Val
dal Rain Posteriur) en la Val S. Giachen en
I'Ttalia, talian Passo dello Spluga, tudestg
Spliigenpass. Il pass ha survegni ses num da
la vischnanca da Spleia, situada al punct da
partenza da la vart nord (831 cella in spelu-
ca). En il temp medieval vegniva il Spleia
era numni Colmen d’Orso ed Urschler.

1l chat d’ina barra da fier en vischinanza
dal pass cumprova ch'il Spleia vegniva fre-
quenta gia en temps preistorics. Duas char-
tas da vias romanas documenteschan il die-
ver dal Spleia: I'dItinerarium provinciarum
Antonini Augusti» (ca. 300 s.C.) menziu-
nescha a la ruta dal Spleia tranter Cuira e
Clavenna la staziun da Zarvesede, situada
probablamain en la Val S. Giachen. En la
«Tabula Peutingeriana» (terz tschientaner
s.C.) &n attestadas las staziuns da Lapidaria
en il Schons, Cunuareu (evtl. sin il Spleia)
e Tarvessedo. Cuntrari als pass dal Giiglia e
dal Set na para il Spleia betg d’esser sta char-
rabel en il temp roman. Entant ch'il tschan-
cun da la vischnanca da Spleia al pass ¢ to-
pograficamain pauc pretensius, ¢ la descen-
siun suenter la planira dal Munt Spleia (ta-
lian Monte Spluga) ordvart stippa e diffici-
la. Fin viaden il 19avel tschientaner existi-
van la adina duas vias diversas: la via da sau-
ma «di sotto» manava lung il Liro tras la
chavorgia dal Cardinel ad Isola, quella «di
sopra» sur il culm d’Andossi via Madesimo
u Pianazzo a Campodolcino, nua che las
rutas s'univan puspe.

La colonisaziun permanenta da la part
sura da la Val S. Giachen (13avel tschien-

Dal Pass dal Spleia al Cuolm Val

attestadas il 1396 entradas considerablas
per la duana al Spleia. Da grondischma im-
purtanza per la prosperitad dal Spleia ¢ sta-
da la construcziun da la via tras la Viamala
ch’eral'impediment principal dala vart set-
tentriunala da las Alps. A quella han parti-
cipa tant ils abitants da Spleia sco era vi-
schins dal Valragn e dala Val S. Giachen. Il
traffic da martganzia vegniva tgird dals
ports, menziunads gia en la brev da la Via-
mala dal 1473. I sa tractava da corporaziuns
localas da purs da sauma (berniers) che
transportavan la martganzia d’ina susta a
lautra. A Spleia surpigliavan ils berniers dal
Valragn Dadora la martganzia dals da
Schons e transportavan quella fin a lospizi
al Munt Spleia. La spetgavan ils purs da la
Val S. Giachen per manar la rauba a Cla-
venna. Quest monopol da transport dals
abitants residents aveva per consequenza
che la martganzia vegniva transtgargiada
tschintg giadas da Cuira fin a Clavenna e
viceversa. Mo la rauba d’express dastgava
vegnir transportada sin via directa (usche-
numnada Strackfuhr).

La situaziun strategica da la Val S. Gia-
chen al pe meridiunal dal Spleia declera sia
dependenza da las Trais Lias. Ella aveva
dentant divers privilegis entaifer las Terras
subditas dal Grischun (1512-1797): il port
da la Val S. Giachen per exempel aveva ils
medems dretgs sco quellas al nord da las
Alps. Il traffic da transit era impurtant per
economia regiunala. A Spleia per exempel
vivevan il 1809 quaranta berniers che pra-
titgavan a medem temp l'agricultura ed il
transport da martganzia (en roda); set ber-
niers d’express eran occupads mo cun il
transport da martganzia, dal qual els eran
dependents. Fin a l'entschatta dal 19avel
tschientaner vegnivan udlisads per regla
chavals da sauma per il transport da rauba
sur il Spleia. Chars a dus ischigls paran d’es-
ser stads grondas excepziuns. Il 1798 scriva
Heinrich Joseph Johannes Graf von Belle-
garde che la via saja «cuvernada da crappa
gizza e d’'ina nauscha salaschada» e che «la

En viadi sur il Pass dal Spleia.

taner) ha era rinforza ils contacts regiunals
sur il pass ch'avevan gia adina existl tranter
l'uvestgieu da Cuira e Com. In punct cen-
tral dal contract da pasch dal 1219, stipula
tranter il Schons (cun il Valragn Dadora) e
Clavenna, era la segirezza dal traffic sin la
ruta dal Spleia. Tut las persunas da Claven-
na e dals lieus limitrofs duevan pudair tra-
versar libramain e segiramain cun lur mar-
tganzial'entira Val Schons da la Viamala us-
que ad Spelugam (fin a Spleia resp. fin sin il
pass). Quai valeva era per las alps da Cla-
venna, fittadas al nord da las Alps. Il Spleia
¢ probablamain vegni concurrenzi tempo-
rarmain dal Pass da Niemet (2295 m) che
maina da Calantgil a Madesimo. 11 1226 ha
Clavenna vuli laschar construir ina via per
chars d'in ischigl da Campodolcino a Ma-
desimo. Da la davent avev’ins access tant al
Spleia sco a I'Alp Niemet, fittada da Cla-
venna dapi il 1204.

Il pass grischun il pli impurtant en il
temp medieval era il Set a la Via Sura, pro-
movi dal'uvestg da Cuira. Ils conts da Wer-
denberg-Sargans avevan tschertgd en il
temp medieval tardiv da sviar il traffic da
transit lucrativ sin la Via Sut sur il Spleia u
sur il San Bernardin. Limperatur Carl IV
ha pero preferi il Pass dal Set ch’ha obtegni
suenter il 1387 ina via charrabla. Tuttina én

KEYSTONE

gronda part da martganzia da la regiun da
Milaun fin en Germania vegn[i]a transpor-
tada sur quest pass, il pli savens cun chavals
€ mils».

Lospizi sa chattavaa 1901 mal'urdala
planira auta dal Munt Spleia. La via tras la
chavorgia privlusa dal Cardinel ¢ vegnida
sanada per gronda part enturn il 1643 e
suenter il 1709 ed ¢ alura vegnida tagliada
parzialmain en il grip. Era ils tschancuns
sur Madesimo e Pianazzo én vegnids reno-
vads. Il marschal franzos Alexandre Mac
Donald duai avair pers il december 1800
plirs tschients umens cun traversar il Spleia.
Dapi la separaziun da la Vuclina da las Trais
Lias (1797) furma il Spleia era il cunfin na-
ziunal.

En ils onns 1818-23 han ins construi,
ultra da la via dal San Bernardin, 'emprima
via per chars da martganzia e charrotschas
sin l'entir traject dal Spleia. Suenter il Sim-
plon ed ancavant il Gottard ¢ la Via Sut da-
ventada uschia la segunda via d’art sur las
Alps. Il traject da Cuira sur il San Bernardin
aBlinzuna & vegni finanzia dal chantun Gri-
schun, per gronda part dentant dal regina-
vel da la Sardegna-Piemunt. Per il reginavel
lumbard-venezian era il traffic sur il Spleia
periclitd, quai ch’ha motiva el da laschar
construir da sia vart, ad agen quint, ina via

Scuvertas entadim il Valragn

Il vitget da Hinterrhein cun la via dal San Bernardin ed il Piz Valragn (1825).

sur ils cunfins svizzers fin a Spleia. Questa
via correspunda per gronda part a la ruta
anc oz utilisada. Al nord dal Spleia na ma-
nava la via, confurm als plans da I'inschi-
gner Carlo Donegani, betg pli tras las lavi-
neras da 'Altberg. Al sid han ins tscherni
ina lingja pli u main nova che manava sut il
Munt Spleia fin a Campodolcino e che
guntgiva la chavorgia dal Cardinel. Surtut
da la vart sid dal pass én vegnids construids
numerusas galarias e refugis. Suenter las
auas grondas desastrusas dal 1834 ¢ la via
vegnida parzialmain transferida. 11 1841
han inserigi dalavartnord, 22022 m, 'em-
prima chasa cun ina staziun da duana.
Suenter l'avertura da la via dal Spleia, &
creschi il traffic da martganzia en pauc
temp considerablamain. En ils decennis
sequents ¢ sta il Spleia in dals pass alpins
cun las pli autas frequenzas. Sper il trans-
port da martganzia ¢ sa stabili plaun a
plaun in traffic turistic. Ils berniers, ustiers,
mastergnants e purs profitavan dal transit.
Ils berniers vegnivan ussa emploiads e pa-
jads da spediturs e d'interpresas da trans-
port, surtut da Cuira e da Clavenna,
ch’han remplazza, cunter I'opposiziun da
las vals da transit, ils ports dals purs da sau-
ma. Il traffic da transit sur il Spleia ha cun-
tanschi sia culminaziun en ils onns 1850.
Lavertura da las viafiers dal Brenner
(1867) e dal Mont Cenis (1872) ha dimi-
nui il traffic sur il Spleia. Lavertura da la
Viafier dal Gottard (1882) ha provoca
in'interrupziun quasi cumpletta dal traffic
da transit tras il Grischun. Ils projects per
la realisaziun d’ina Viafier dal Spleia n’han
gl nagin success. Dapi la Segunda Guerra
mundiala ¢ la via sur il Spleia serrada du-

rant I'enviern. Jiirg Simonett

Medel/Valragn

Anteriura vischnanca politica, cirquit Val-
ragn, district Rain Posteriur, fusiunada cun
la vischnanca da Spleia il 2006. Abitadi
sparpaglid a la via dal San Bernardin, cun
las fracziuns da Dorf, Dé6rfli, Nithuus ed,
en il passa, Aebi. 1219 Medels, tudestg Me-
dels im Rheinwald (uffizial). 1781 139 abi-
tants; 1850 89; 1900 69; 1950 47; 2000
46. Oriundamain in territori d’alp, uilisa
da la populaziun rumantscha da Schons.
Enturn il 1300 én immigrads Gualsers de-
rivants per gronda part da la Val Formazza.
Fin il 1277 ¢ la vischnanca stada sut la pro-
tecziun dals baruns de Sax-Mesauc, alura &
ella ida en possess dals de Vaz. A Aebi, al
vest dal vitg, sa tegneva dal 15avel tschien-
taner fin il 1856 la tschentada da cumin dal
Valragn. Ecclesiasticamain ha Medel/Val-
ragn appartegni al chapitel da S. Giovanni
e S. Vittore, alura a la plaiv da Valragn e su-
enter I'introducziun da la Refurma enturn
il 1530 a Spleia. I1 1708 ¢ vegnida construi-
da la baselgia. 11 1726 furmava Medel/Val-
ragn inatgna plaiv ch’¢ puspe sa reunida
cun Spleia il 1886. Fin viaden il 19avel

tschientaner han ils abitants da Medel/Val-
ragn vivi surtut dal traffic da transit sur il
Spleia sco era dal'allevament da muvel e da
Peconomia d’alp. Las inundaziuns dal
1868 han sfurza ils abitants da bandunar la
culegna dad Aebi. I1 1955 ¢ la scola dal vitg
vegnida serrada e Medel/Valragn ¢ s'uni al
consorzi da scola da Spleia. Arrundaziun
dal terren e construcziun da paralavinas
1974-84. Medel/Valragn ¢ oz in vitg puril
cun ina populaziun germanofona.

Kurt Wanner

Nufenen (Novagnas)
Vischnanca politica, cirquit Valragn, dis-
trict Rain Posteriur. Vitg accumula a la via
dal San Bernardin, circumda da var 15
curts exteriuras fin viaden il 18avel
tschientaner. 1343 Ovena, 1633 Nufena,
tudestg Nufenen (uffizial). 1781 366 abi-
tants; 1850 344; 1900 206; 1950 170;
1990 121; 2000 127. Novagnas era oriun-
damain ina regiun dad alp dals Ru-
mantschs da Schons, colonisada enturn il
1280 da Gualsers derivants per gronda
part dal Pomat (Val Formazza). Fin il 1277
¢ stada suttamessa la regiun als baruns de
Sax-Mesauc, alura als signurs de Vaz. Fin
il 1800 ¢ Novagnas sta la pli gronda vi-
schnanca dal cirquit da Valragn, dal qual
ella & restada il center politic. Al sid da No-
vagnas sa chattava il lieu d’execuziun (fur-
tga) dal Valragn. Ecclesiasticamain appar-
tegneva Novagnas oriundamain al chapitel
dals SS. Giovanni e Vittore en il Mesauc,
ca. 1300-1696 a la plaiv da Valragn. Con-
strucziun d’ina baselgia 1643. Atgna plaiv
16961874, alura puspe plaiv communa-
bla cun Valragn, refurma dapi il 1530. Fin
enturn il 1880 viveva la populaziun da No-
vagnas da l'agricultura, da I'economia al-
pestra e —sco purs dasauma—dal transport
da martganzia sur il Spleia ed il San Ber-
nardin. Lavertura dal tunnel dal Son Got-
tard ha mess ina fin als transports da sauma
esfurza ils purs da returnar ad ina structura
da gudogn spiramain agrara. En il 19avel
tschientaner ha g lieu in'intensiva emigra-
ziun, oravant tut en ils Stadis Unids da
I'America e la Nova Zelanda. A Novagnas
¢ vegnida construida il 1846 I'emprima
chascharia cooperativa dal Grischun (re-
construida il 1984). Meglieraziun generala
1978-84. 11 2005 lavuravan 72% da las
persunas cun activitad da gudogn a Nova-
gnas en il sectur primar, 25% en il sectur
terziar. Kurt Wanner

Hinterrhein (Valragn)
Vischnanca politica, cirquit Valragn, di-
strict Rain Posteriur. Vitg aglomera al por-
tal nord dal tunnel dal San Bernardin. 1219
de Reno, tudestg Hinterrhein (uffizial).
1781 171 abitants; 1850 163; 1900 147;
1950 94; 1990 68, 2000 105. Territori uti-
lisa sco regiun d’alp avant I'immigraziun
dals Gualsers en il 13avel e 14avel tschien-

taner. Fin viaden il 13avel tschientaner han
exercitd ils signurs de Sax-Mesauc la suve-
ranitad territoriala. Il 1219 han quels regala
lur atgna baselgia da S. Pieder a la baselgia
collegiata a SanVittore. Valragn ¢ il pli vegl
abitadi da Gualsers documenta en il nord
dal San Bernardin: dal 1274 datescha in
contract da protecturat stipula tranter il ba-
run Albert de Sax-Mesauc ed ils frars gual-
sers Jakob e Hubert, dal 1286 in contract
da feud ereditar negozia tranter il convent
da San Vittore ed ina gruppa da colonists
da lingua tudestga, derivanta per gronda
part da la Val Formazza e dal Simplon. Il
1301 ¢ attesta per 'emprima giada il vischi-
nadi da Valragn. Dal 14avel al 19avel
tschientaner han pratitga ils da Valragn, ul-
tra da l'agricultura e da I'economia d’alp,
transports da sauma sur il San Bernardin
(susta a Valragn dal 1580). A la veglia via
da sauma sa chatta la «Landbriiggi», con-
struida da Peter Zurr il 1692 (renovada gia
i11696). 111799 ed il 1800 ¢ la vischnanca
da Valragn vegnida sblundregiada tras
truppas franzosas ed austriacas. Il 1960-67
¢ vegni construl il tunnel dal San Bernar-
din. A partir dal 1965 ha mantegni la Con-
federaziun ina plazza da chars armads al
vest da Valragn. I1 2008 lavuravan 86% da
las persunas cun activitad da gudogn a Val-
ragn en il sectur primar. Kurt Wanner

Valserberg (Cuolm Val)

Pass alpin (2504 m) che collia Val e la Val
S. Pieder cun il Valragn, tudestg Valser-
berg. Chats dal temp da fier ala via da pass.
A partir dal 14avel tschientaner han colo-
nisa Gualsers 'emprim la val laterala Peil,
alura la Val S. Pieder a partir dal Valragn e
sur il Cuolm Val. Questa colliaziun ¢ stada
d’impurtanza regiunala tranter il Rain Po-
steriur ed Anteriur, schizunt per 'exportda
muvel glarunais sco prolungaziun dal
Veptga. Fin en la segunda mesadad dal
19avel tschientaner furmava il Cuolm Val
la colliaziun principala per il provediment
da la Val S. Pieder cun vin e sal e per lex-
port da muvel a las fieras en il Tessin ed en
I'Ttalia dal Nord. Blers emploiads stagiu-
nals da la val gievan sur il Cuolm Val a la-
vurar en il Valragn. Cun l'avertura da la via
Glion-Val (1879) ha il Cuolm Val pers
siimpurtanza e la val ¢ alura sorientada
vers il nord. Jiirg Simonett

